
Կլիմայի փոփոխության մասին շրջանակային կոնվենցիային կից Կիոտոյի արձանագրություն

Ներկայումս գիտնականների մեծամասնությունը եկել է այն եզրահանգման, որ կլիմայի արագ փոփոխությունը անտրոպոգեն էֆեկտի արդյունք է, որն առաջին հերթին պայմանավորված է կուտակված վառելիքի այրումով: Անհրաժեշտ է ձեռնարկել բոլոր միջոցները, որոնք ուղղված են ջերմոցային էֆեկտի  սահմանափակմանը` կանխարգելելով գլոբալ տաքացումը:
Կլիմայի փոփոխության մասին շրջանակային կոնվենցիային կից Կիոտոյի արձանագրությունը (այսուհետ` Կիոտոյի արձանագրություն) կանխորոշում է այն սկզբունքային մեխանիզմները, որոնց վրա պետք է հիմնվեն 21-րդ դարի` կլիմայական փոփոխությունների հետ կապված խնդիրների լուծման ուղղությամբ գործադրվելիք  ջանքերը: Ընդ որում պետք է ի նկատի ունենալ այն հանգամանքը, որ ջերմոցային էֆեկտը նոր խնդիր չէ: Ինչպես նշվում է գրականության մեջ էկոլոգիական խնդիրները հանդիսանում են գլոբալ խնդիրներ և դրանց լուծմանն ուղղված ուղիների որոնումը պետք է հանդիսանա մարդկության կարևորագույն խնդիրներից մեկը
:

Բազում անգամներ հիմնավորվել է այն հանգամանքը, որ ջերմոցային գազերի կոնցենտրացիան շարունակում է  աճել մարդկային գործունեության արդյունքում, իսկ առկա տվյալները հիմնավորում են այն հանգամանքը, որ կլիմայի վրա մարդկային գործունեության ազդեցությունը հսկայական է և դրա կանխարգելումը պահանջում է հսկայական ջանքեր և մեծ ծավալի աշխատանք
:
Շրջակա միջավայրի միջազգային իրավական պահպանության գործում մեծ դերակատարում է ունեցել Կիոտոյի արձանագրությունը: Կիոտոյի արձանագրությունն ընդունվել է Կիոտոյում (Ճապոնիա) Կլիմայի փոփոխության մասին ՄԱԿ-ի շրջանակային կոնվենցիայի (ԿՓՇԿ) Կողմերի երրորդ կոնֆերանսում  (COP3) 1997թ. դեկտեմբերի 11-ին:  
Կիոտոյի արձանագրության 25-րդ հոդվածը սահմանում էր, որ  Արձանագրությունը ուժի մեջ է մտնելու իննսուներորդ օրը այն բանից հետո, երբ ոչ պակաս, քան Կոնվենցիայի 55 Կողմ, այդ թվում նաև 1-ին Հավելվածում ընդգրկված Կողմերը, որոնց բաժին է ընկնում 1-ին Հավելվածում ընդգրկված Կողմերի ածխածնի երկօքսիդի 1990 թվականի ընդհանուր արտանետումների առնվազն 55 տոկոսը, պահպանության կհանձնեն վավերացման, ընդուն​ման, խրախուսման կամ միացման մասին իրենց փաստաթղթերը
: 

Այն ուժի մեջ է մտել 2005 թվականի փետրվարի 16-ին այն բանից հետո, երբ այն վավերացրին Կոնվենցիայի 55 Կողմ երկիր: Ընդ որում այս կամ այն Կողմի համար Արձանագրությունը ուժի մեջ մտնելուց երեք տարի անց ցանկացած ժամանակ այդ Կողմը կարող է դուրս գալ Արձանագրու​թյունից` ավանդապահին ուղարկելով գրավոր ծանուցում:

Կիոտոյի արձանագրությունը վավերացվել է 191 երկրների կողմից և մեկ տարածաշրջանային համագործակցության` Եվրոպական միության կողմից
:

Կիոտոյում ստորագրված արձանագրությամբ տարբեր երկրների ներկայացուցիչները պարտավորություն էին կրում ստանձնել որոշակի իրավաբանորեն պարտավորեցնող պարտականություններ` հաշվի առնելով այն հանգամանքը, որ նախկինում ձեռնարկված միջոցները բավարար չեն եղել էկոլոգիական հիմնախնդիրները լուծելու համար: Եվ այս ճանապարհին Կիոտոյի արձանագրության ընդունումը արժանացավ մեծ հավանության և կոչվեց որպես առաջընթաց քայլ ուղղված մարդկության առջև ծառացած` կլիմայի գլոբալ փոփոխությունների հետ կապված խնդիրների լուծմանը
:

Կիոտոյի արձանագրության համաձայն վերջինս նպատակ է հետապնդում հասնել Միավորված ազգերի կազմա​կերպության Կլիմայի փոփոխության մասին շրջանակային կոնվենցիայի վերջնական նպատակին: 

Արձանագրությունը Հայաստանի Հանրապետության համար ուժի մեջ է մտել 2003 թվականի ապրիլի 25-ից:
 ՀՀ Սահմանադրական դատարանը 2002 թվականի նոյեմբերի 19-ին որոշում է կայացրել այն մասին, որ 1997 թվականի դեկտեմբերի 11-ին Կիոտոյում ստորագրված` Կլիմայի փոփոխության մասին շրջանակային կոնվենցիային կից Կիոտոյի արձանագրությունում ամրագրված պարտավորությունները համապատասխանում են Հայաստանի Հանրապետության Սահմանադրությանը:
 Ընդ որում ընդգծվել է այն հանգամանքը, որ Արձանագրության ստորագրմամբ կողմերը նպատակ են հետապնդել ՄԱԿ-ի շրջանակներում 1992թ. մայիսի 9-ին Նյու Յորքում ընդունված` Կլիմայի փոփոխության մասին շրջանակային կոնվենցիայի վերջնական նպատակին հասնելու, ինչպես նաև միջազգային-իրավական այլ պարտավորություններով նախատեսված բնապահպանական խնդիրներն առավել արդյունավետ լուծելու համար զարգացնել միջպետական համագործակցությունը, որը նախատեսվում է իրականացնել հետևյալ հիմնական բնագավառներում`

- էներգիայի սպառման արդյունավետության բարձրացում,

- ջերմոցային գազերի կլանման և կուտակման, վնասակար այլ նյութերի արտանետումների սահմանափակման ու կրճատման, անտառային տնտեսության վարման, անտառապատման և անտառվերականգնման գործընթացների արդյունավետության բարձրացում,

- գյուղատնտեսության կայուն ձևերի խրախուսում,

- էներգիայի նոր և վերականգնվող ձևերի ուղղությամբ հետազոտական աշխատանքների իրականացում, նոր տեխնոլոգիաների ներդրում,

- բնապահպանական խնդիրների լուծման բնագավառում շուկայական կարգավորիչ միջոցների կիրառման արդյունավետության բարձրացում,

- բնապահպանական խնդիրների լուծման բնագավառում միջազգային փորձի տարածում և տեղեկատվության փոխանակում:

Որպես նախատեսված միջոցառումների կատարումն ապահովող նախապայման` կողմերը պարտավորվել են, արձանագրության բաղկացուցիչ մասը կազմող «Ա» և «Բ» հավելվածներին համապատասխան, տնտեսական գործունեության նախատեսված բնագավառներում, 1990թ. համեմատ` մինչև 2008-2012թթ., իրականացնել արտանետումների քանակական կրճատումներ` առնվազն 5 տոկոսի չափով, այն պայմաններով, որոնք մանրամասնված են արձանագրության 3 և հետագա հոդվածներում:

 
Նախատեսված է, որ Կողմերի խորհրդակցությունը` որպես արձանագրությամբ նախանշված համագործակցությունը ղեկավարող մարմին, քննության է առնում փորձագիտական խմբերի ներկայացրած զեկույցը` արձանագրության իրականացման բոլոր պայմանների մանրակրկիտ և համապարփակ վերլուծությամբ` գնահատելու համար կողմերի ստանձնած պարտավորությունների կատարման վրա ազդող ցանկացած հիմնահարց և գործոն, ինչպես նաև իրականացնում է արձանագրությամբ նախատեսված այլ գործառույթներ:

 Արձանագրությամբ ամրագրված է նաև բնապահպանական խնդիրներում կողմերի ներպետական, տարածաշրջանային և համընդհանուր շահերի զուգորդման սկզբունքը, համաձայն որի, այն կողմերը, որոնք Կլիմայի փոփոխության շրջանակային կոնվենցիայով և արձանագրությամբ ստանձնել են մարդածին արտանետումների կրճատման հիմնական պարտավորությունները, ազգային զեկույցների համար ընդունված ղեկավար սկզբունքների համաձայն, ծրագրում և համապատասխան ծախսումներով իրականացնում են արտանետումների բացասական հետևանքները մեղմող տարածաշրջանային ծրագրեր` հաշվի առնելով արձանագրության մասնակից կողմ հանդիսացող զարգացող պետությունների տնտեսական գործունեության անհրաժեշտ պայմանների ապահովման խնդիրը, մասնավորապես նաև ֆինանսական լրացուցիչ այնպիսի միջոցներ տրամադրելու մասով, որն անհրաժեշտ կլինի զարգացող պետություններին, այդ թվում նաև` Հայաստանի Հանրապետությանը, փոխհատուցել կլիմայի փոփոխության անբարենպաստ հետևանքների վերացման նպատակով նախկինում կատարած նպատակային ծախսումները, ինչպես նաև ապահովել շրջակա միջավայրի պահպանությունը և վերարտադրությունը: Այսպիսով, Հայաստանի Հանրապետության համար բարենպաստ պայմաններ են ստեղծվում նաև Սահմանադրության 9 հոդվածում ամրագրված սկզբունքներով միջպետական համագործակցության իրականացման համար
:

Ընդ որում ՀՀ Ազգային ժողովի կողմից կայացվել է որոշում 1997 թվականի դեկտեմբերի 11-ին Կիոտո քաղաքում ստորագրված «Կլիմայի փոփոխության մասին շրջանակային կոնվենցիային կից արձանագրությանը» միանալու մասին 26.12.2002 թվականին, որն ուժի մեջ է մտել 01.02.2003 թվականին
:
Կիոտոյի արձանագրությունը սահմանում է երեք նորարարական "ճկունության մեխանիզմներ": Այդ մեխանիզմները Կողմերին թույլ են տալիս օգտվել այլ երկրներում արտանետումների նվազեցմանը կամ մթնոլորտից ածխածնի հեռացմանը նպաստող ծախսարդյունավետ հնարավորություններից: Թեպետ տարածաշրջանից տարածաշրջան արտանետումների սահմանափակման ծախսը զգալիորեն տատանվում է, սակայն մթնոլորտի վրա դրական ազդեցությունն ամենուրեք նույնն է, անկախ նրանից, թե որտեղ է իրականացվել գործողությունը:

· Արտանետումների առևտուր մեխանիզմ (ET) - նախատեսվում է, որ Հավելված 1-ում ներառված կողմերը կարող են ձեռք բերել "Կիոտոյի արձանագրության միավորներ" Հավելված 1-ում ներառված այլ կողմերից և օգտագործել դրանք Կիոտոյի արձանագրությամբ նախատեսված` արտանետումների նվազեցման իրենց սեփական ցուցանիշներն ապահովելու համար: 

· Համատեղ ծրագրերի իրականացում մեխանիզմ (JI) - նախատեսվում է, որ Հավելված 1-ում ներառված կողմերն իրականացնեն Հավելված 1-ում ներառված կողմ հանդիսացող այլ երկրներում արտանետումների նվազեցմանը կամ մթնոլորտից ածխածնի հեռացմանը նպաստող ծրագրեր` արտանետումների նվազեցման միավորներ (ԱՆՄ-ներ) ստանալու դիմաց: Հավելված 1-ում ներառված կողմերը կարող են օգտագործել համատեղ իրագործման ծրագրերից ձեռք բերված ԱՆՄ-ները Կիոտոյի արձանագրությամբ նախատեսված` արտանետումների իրենց սեփական ցուցանիշներն ապահովելու համար:

· Մաքուր զարգացման մեխանիզմով (CDM) նախատեսվում է, որ Հավելված 1-ում ներառված կողմերն իրականացնեն Հավելված 1-ում չներառված կողմ հանդիսացող այլ երկրներում արտանետումների նվազեցմանը նպաստող ծրագրային գործողություններ` արտանետումների սերտիֆիկացված նվազեցումներ (ԱՍՆ-ներ) ստանալու դիմաց: Հավելված 1-ում ներառված կողմերը կարող են օգտագործել ձեռք բերված ԱՍՆ-ները Կիոտոյի արձանագրությամբ նախատեսված` արտանետումների նվազեցման իրենց ցուցանիշների ապահովմանը նպաստելու համար
:
Կիոտոյի արձանագրության 2-րդ հոդվածում նշվում են այն միջոցառումները, որոնք պետք է ձեռնարկվեն անդամ պետությունների կողմից արտանետումների սահմանափակման և կրճատման նպատակով` մասնավորապես
1. Իրականացնում է և հետագայում իր ազգային պայման​ներին համապատասխան մշակում է այնպիսի քաղաքականություն և միջոցառումներ, ինչ​պիսիք են` էներգիայի սպառման արդյունավետության բարձրացումը,   հետազոտական աշխատանքների կատարումը, էներգիայի նոր և վերականգնվող ձևերի, ածխածնի երկօքսիդ որսացող տեխնոլո​գիաների և էկոլոգիապես մաքուր իննովացիոն տեխնոլոգիանե​րի ներդրման խրախուսումը, մշակումը և ավելի լայն օգտագոր​ծումը, տրանսպորտում ջերմոցային գազերի սահմանափակման և/կամ կրճատման միջոցառումները, մեթանի արտանետումների սահմանափակումը և/կամ կրճա​տումը թափոնների հե​ռաց​ման ժամանակ, ինչպես նաև էներգիայի արտադրու​թյան, տեղա​փոխման և բաշխման ժամանակ և այլն, համագործակցում է նմանատիպ այլ Կողմերի հետ` նրանց քաղաքականության և  համապատասխան ձեռք առնվող միջոցառումների անհատական և ընդհանրական արդյունավետության բարձրացման նպատակով: Այդ նպատակով այդ Կողմերը ձեռնարկում են քայլեր այդ քաղաքականության և միջոցառումների վերաբերյալ իրենց փորձի տարածման և տեղեկատվության փոխանակման համար:
2. Կողմերը ձգտում են սահմանափակել կամ կրճատել օդային և ջրային փոխադրումների ժամանակ բունկերային վառելիքի օգտագործման հե​տևանքով առաջացած ջերմոցա​յին գազերը` գործելով Քաղաքացիական ավիացիայի միջազգային կազմակերպության և Միջազգային ծովային կազմակերպության  միջնոր​դութ​յամբ:

3. Կողմերը ձգտում են իրականացնել այնպիսի քաղաքականություն և ձեռնարկել այնպիսի միջոցառումներ, որ նվազագույնի հասցնեն անբարենպաստ հետևանքները, այդ թվում՝ կլիմայի փոփոխության անբարենպաստ հետևանքները, միջազգային առևտրի վրա անբարենպաստ ազդեցությունը և սոցիալական, բնապահպանական և տնտե​սական հետևանքները այլ Կողմերի, հատկապես զարգացող երկիր հանդիսա​ցող Կողմերի համար:
Կարելի է հանգել այն եզրակացության, որ Կիոտոյի արձանագրությամբ առավել մանրամասն կարգավորում են ստացել և ավելի հստակ են նշվել այն միջոցառումները, որոնք պետք  է ձեռնարկվեն  անդամ պետությունների կողմից առկա խնդիրների լուծման նպատակով:

Կիոտոյի արձանագրության 3-րդ հոդվածով կողմերը պարտականություն են ստանձնել առանձին կամ միասին  ապահովել,  որ ջերմոցային գազերի ընդհանուր արտանետումները չգերազանցեն իրենց համար սահմանված այն քանակություն​ները, որոնք նախատեսված են Բ Հավելվածում և որ այդպիսի գազերի ընդհանուր արտանետումները պարտավորու​թյունների գործողության` 2008 թվականից մինչև 2012 թվականը ընկած ժամանակահատվածում 1990թ. մակարդակի համեմատությամբ առնվազն հինգ տոկոսով կրճատվի:
Այսինքն` արձանագրության Բ Հավելվածում հստակ նշվում են յուրաքանչյուր կողմի համար նախատեսված արտանետումների առավելագույն քանակությունը և կողմերը պետք է ձեռնարկեն միջոցներ, որպեսզի 2008 թվականից մինչև 2012 թվականն ընկած ժամանակահատվածում առնվազն 5 տոկոսով դրանց քանակը կրճատվի` 1990 թվականի մակարդակի համեմատությամբ և արձանագրության 3-րդ հոդվածում նշվում է, որ կողմերը պետք է որոշակի առաջընթացի հասնեն իրենց պարտավորությունների կատարման բնագավառում 2005 թվականին և ձեռնարկված քայլերի մասին պետք է ներկայացնեն համապատասխան զեկույցներ:
Կիոտոյի արձանագրության առանձնահատկություններից  է հանդիսանում այն հանգամանքը, որ այն նախատեսում է տարբեր մեխանիզմներ` հաշվի առնելով յուրաքանչյուր պետության շուկայական տնտեսության անց​ման գործընթացում գտնվելու կամ արդեն իսկ շուկայական տնտեսություն վարելու հանգամանքը:
Արտահայտված բազմաթիվ տեսակետները հանգում են նրան, որ ընդհանուր առմամբ այս փաստաթուղթը ուղղված էր նրան, որ 2008-2012 թվականների ընթացքում մթնոլորտ արտանետվող ջերմոցային գազերը 1990 թվականի համեմատությամբ կրճատվեն 5,5 տոկոսով: Ընդ որում ամեն մի պետություն ստանում է քվոտաներ մթնոլորտ արտանետվող գազերի համար: Եթե ինչ-որ պետություն ամբողջովին չի օգտագործում իր համար սահմանված թույլատրելիության սահմանները, ապա իրավունք է ստանում վաճառել դրանք:
 Փորձագետների կարծիքով այս ամենը կհանգեցնի նրան, որ շատ երկրներ կարող են ստանալ զգալի ռեսուրսներ, որոնք կարող են օգտագործվել կլիմայի փոփոխության հետ կապված վտանգավոր հետևանքների վերացման դեմ պայքարելու համար: Արձանագրության համաձայն ԵՄ-ն պետք է կրճատի արտանետումները 8 %-ով, Ճապոնիան և Կանադան` 6 %,  Ռուսաստանը և Ուկրաինան պետք է պահպանեն 1990 թվականի նույն մակարդակը և այլն
:
 Արձանագրության 3-րդ հոդվածի 10-րդ մասում նախատեսվում է, որ արտանետումների կրճատման ցանկացած միավորը կամ սահմանված քանակի ցանկացած մասը, որը որևէ Կողմ ձեռք է բերում մյուս Կողմից ավելացվում է ձեռք բերող Կողմի համար սահմանված քանակներին, իսկ 11-րդ մասի համաձայն արտանետումների կրճատման ցանկացած միավորը կամ սահմանված քանակի ցանկացած մասը, որը որևէ Կողմ փոխանցում է մյուս Կողմին, հանվում է փոխանցող  Կողմի համար սահմանված քանակներից:
Հետաքրքիր է նաև Կիոտոյի արձանագրության 3-րդ հոդված  13-րդ մասում ամրագրված այն դրույթը, որի համաձայն «Եթե 1-ին Հավելվածում ընդգրկված Կողմի արտանետումները պարտավորու​թյունների գործողության այս կամ այն ժամանակահատվածում քիչ են, քան սույն հոդվածով նրա համար սահմանված քանակները, ապա այդ տար​բերությունը այդ Կողմի խնդրանքով ավելացվում է պարտավորությունների գործողության հետագա ժամանակահատվածներում տվյալ Կողմի համար սահմանված քանակին»: 

Սա կարելի է դիտարկել որպես լրացուցիչ խթան յուրաքանչյուր պետության համար արտանետումները առավելագույնս նվազեցնելու ուղղությամբ լրացուցիչ միջոցներ ձեռնարկելու հարցում: Ընդ որում նույն հոդվածի 14-րդ մասի համաձայն «Յուրաքանչյուր Կողմ իր  պարտավորություններն պետք է իրականացնի այնպես, որ մյուս երկրների համար նվազագույնի հասցվեն սոցիալական, էկոլոգիական և տնտեսական հետևանքները»: 
Այսինքն ևս մեկ անգամ ընդգծվում է այն հանգամանքը, որ յուրաքանչյուր պետության առջև ծառացած էկոլոգիական խնդիրների լուծումը կարող է ուղղակի ազդեցություն ունենալ այլ երկրների վրա, ինչի բացառման նպատակով պետությունները պետք է ձեռնարկել բոլոր անհրաժեշտ միջոցառումները:
Ընդ որում Կիոտոյի արձանագրության 4-րդ հոդվածի վերլուծությունից բխում է, որ եթե համաձայնագրի կողմերը չեն հասել արտա​նետումների իրենց գումարային կրճատումների մակարդակին, այդպիսի համա​ձայնագրի յուրաքանչյուր Կողմ պատասխանատվություն է կրում այդ համա​ձայնագրով սահմանված իր սեփական արտանետումների մակարդակի համար, ընդ որում յուրաքանչյուր Կողմ ստեղծում է Մոնրեալի Արձանագրությամբ չկարգավորվող ջերմոցային բոլոր գազերի աղբյուրներից կատարվող մարդածին արտանետումների և կլանիչների կողմից աբսորբցիայի գնահատման ազգային համակարգ (հոդված 5):

Կիոտոյի արձանագրությունը հետաքրքրիր է նաև այն առումով, որ առաջ բերեց մի քանի նորարարություններ` մասնավորապես Կիոտոյի արձանագրության 6-րդ հոդվածի 1-ին մասի համաձայն նույն արձանագրության 3-րդ հոդվածով սահմանված պարտավորությունների կատարման նպա​տակով 1-ին Հավելվածում ընդգրկված ցանկացած Կողմ կարող է փոխանցել ցանկացած այդպիսի Կողմին, կամ ձեռք բերել նրանից, արտանետումների կրճատման միավորներ, որոնք ստացվել են  մար​դա​ծին արտանետումների կրճատմանը կամ ջերմոցային գազերի աբսորբցիայի մեծացմանն ուղղված նախագծերի արդյունքում` պայմանով, որ.

ա) ցանկացած այդպիսի նախագիծ հաստատվել է համապատասխան Կողմերի կողմից, բ) ցանկացած այդպիսի նախագիծ ենթադրում է արտանետումների կրճա​տում աղբյուրներից կամ կլանիչներով աբսորբցիայի մեծացում` ի լրումն նրա, որը կարող էր լինել այլ դեպքում, գ) նա  ձեռք չի բերում արտանետումների կրճատման ոչ մի միավոր, եթե չի կատարում 5-րդ  և 7-րդ  հոդվածներով ստանձնած իր պարտավորություննե​րը, և դ) արտանետումների կրճատման միավորների ձեռքբերումը լրացնում է 3-րդ հոդվածով ստանձնած իր պարտավորությունների կատարման  նպատա​կով ներքին գործողությունները:

Սակայն որպես սույն արձանագրության թերություն կարելի է առանձնացնել այն հանգամանքը, որ չի նախատեսում թե ինչ ընթացակարգով է տեղի ունենալու արտանետումների կրճատման միավորների փոխանցումը կամ ձեռքբերումը, իսկ արձանագրության 6-րդ հոդվածի 2-րդ մասը սահմանում է, որ  Կողմերի Կոնֆերանսը կարող է մշակել հետագա ղեկավար սկզբունքներ սույն հոդվածի իրականացման, այդ թվում նաև զեկույցների ստուգման և ներկայացման համար, սակայն այպիսի ղեկավար սկզբունքներ մշակված չեն:
Ընդ որում հետաքրքիր է նաև այն հարցի քննարկումը, թե ինչպիսի պարտավորություններ են ստանձնում կողմերը համապատասխան արձանագրությանը միանալով` մասնավորապես հետագայում ձեռնարկված միջոցառումների վերաբերյալ տվյալներ ներկայացնելու կապակցությամբ`

1. Յուրաքանչյուր Կողմ ստեղծում է Մոնրեալի Արձանագրությամբ չկարգավորվող ջերմոցային բոլոր գազերի աղբյուրներից կատարվող մարդածին արտանետումների և կլանիչների կողմից աբսորբցիայի գնահատման ազգային համակարգ (հոդված 5)
2. Վարում է  արտա​նետումների վերաբերյալ ամենամյա կադաստր (7-րդ հոդված 1-ին մաս)
3. Յուրաքանչյուր կողմ պետք է ներկայացնի ազգային զեկույց (7-րդ հոդված  2-րդ մաս)
4. Բոլոր Կողմերը ձևակերպում են արտանետումների տեղական ցուցանիշների որակի բարձրացման մասին տարածաշրջանային ծրագրեր (հոդված 10)
5. Ձևակերպում, իրականացնում, հրատարակում և կանոնավոր կերպով նորացնում են  ազգային և տարածաշրջանային ծրագ​րերը, որոնք նախատեսում են կլիմայի փոփոխության հետևանքները մեղմելու և կլիմայի փոփոխությանը համապատասխան  հարմարվողականու​թյանն  աջակ​ցելու միջոցառումներ
6. Ներկայացնում են տեղեկատվություն իրենց գործողությունների մասին և համապա​տասխան ազգային ծրագրերը  (հոդված 10)
7. Ձեռնարկում են միջոցառումներ միջազգային մակարդակով համա​գործակցելու և խրախուսելու համար,  լուսավորության և կադրերի պատրաստ​ման ծրագրերի մշակման և իրագործման համար (հոդված 10)
Ֆինանսավորման հետ կապված հարցերի կարգավորմանն է ուղղված Կիոտոյի արձանագրության 11-րդ հոդվածը, որի համաձայն զարգացած երկիր հանդիսացող Կողմերը և Կոնվենցիայի 2-րդ Հավելվածում ընդգրկված զարգացած այլ Կողմերը` 
ա) ներկայացնում են նոր և լրացուցիչ ֆինանսական ռեսուրսներ բոլոր համաձայնեցված այն ծախսերի փակման համար,  որոնք կրել  են զարգացող երկիր հանդիսացող Կողմերը
բ) ներկայացնում են նաև այնպիսի ֆինանսական ռեսուրսներ, որոնք անհրաժեշտ են զարգացող երկիր հանդիսացող Կողմերին բոլոր համաձայնեցված լրացուցիչ  ծախսերի փակման 

 Զարգացած երկիր հանդիսացող Կողմերը և Կոնվենցիայի 2-րդ Հավելվածում ընդգրկված այլ զարգացած Կողմերը պարտավորությունների իրականացման համար կարող են նաև տալ, իսկ զարգացող երկիր հանդիսացող Կողմերը՝ ստանալ, ֆի​նան​սական միջոցներ երկկողմանի, տարածաշրջանային և այլ բազմակողմանի ուղիներով:

Հետաքրքիր է նաև այն հանգամանքը, որ Կիոտոյի արձանագրությունը նախատեսում է նաև համապատասխան մեխանիզմներ այն երկրների համար, որոնք ընդգրկված չեն պայմանագրին կից Հավելված 1-ում: Մասնավորապես արձանագրության 12-րդ հոդվածով նախատեսվում է ստեղծել Մաքուր զարգացման մեխանիզմ, որի նպատակն այն է, որ 1-ին Հավելվածում չընդգրկված Կողմերին ցուցաբերվի օգնություն  կայուն զարգացումը ապահովելու համար և օժանդակություն հասնելու Կոնվենցիայի վերջնական նպատակին, և 1-ին Հավելվածում ընդգրկված Կողմերին ցուցաբերվի օգնություն արտանետումների որոշակի քանակի սահմանափակման և կրճատման պարտավորությունների կատարման ապահովման համար, ընդ որում Մաքուր զարգացման մեխանիզմը ղեկավարվում է  մաքուր զարգացման մեխանիզմի գոր​ծա​դիր խորհրդի կողմից:  Մաքուր զարգացման մեխանիզմում կարող են մասնակցել նաև  մասնավոր և/կամ պետական սուբյեկտներ, և այդպիսի մասնակցությունը իրականացվում է բոլոր այն ղեկավար ցուցումներին համապատասխան, որոնք կարող է տալ մաքուր զարգացման մեխանիզմի գործադիր խորհուրդը:

Նույն արձանագրության 13-րդ հոդվածով սահմանվում է, որ Կոնվենցիայի այն Կողմերը, որոնք սույն Արձանագրության Կողմեր չեն հանդի​սանում, կարող են իբրև դիտորդ մասնակցել Կողմերի Կոնֆերանսի ցանկացած նստա​շրջանին: 
Կիոտոյի արձանագրության համապատասխան հոդվածնեով կարգավորվում են նաև իրավասու մարմիններ հետ կապված հարցերը` մասնավորապես`
Կոնվենցիայի գերագույն մարմին է հանդիսանում  Կողմերի Կոնֆերանսը, որը քննարկում է Արձանագրության իրակա​նացումը և ընդունում է որոշումներ, որոնք անհրաժեշտ են դրա արդյունավետ  իրականացման համար, գնահատում է Կողմերի կող​մից Արձանագրության իրականացման ընթացքը, ցանկացած հարցի վերաբերյալ ընդունում  է հանձնարարականներ, որոնք անհրաժեշտ են Արձանագրության իրականացման համար, ձեռնարկում է  միջոցառումներ լրացուցիչ  ֆինանսական միջոցների հավաքագրման համար,  կատարում է այնպիսի  այլ գործառույթներ, որոնք կարող են պահանջվել Արձանագրության իրականացման համար, և քննարկում է ցան​կացած խնդիր, որը հանդիսանում է Կողմերի Կոնֆերանսի որոշումների արդյունք:

Իսկ արձանագրության 15-րդ հոդվածով ստեղծվել են Գիտական և տեխնիկական ասպեկտներով օժանդակ մարմինը և Իրականացման օժանդակ մարմինը, որոնք ստեղծվել են որպես խորհրդակցական մարմիններ:


Ինչ վերաբերում է արձանագրությունից բխող պարտավորությունների չկատարման հետ կապված հարցերի կարգավորմանը, ապա հարկ է նկատել, որ ընդամենը մեկ հոդված է կարգավորում այդ հարցը` ընդ որում անորոշ:

Մասնավորապես Կիոտոյի արձանագրության 18-րդ հոդվածի համաձայն «Կողմերի Կոնֆերանսը հաստատում է սույն Արձանագրության դրույթները չպահպանելու դեպքերի որոշման և չպահպա​նելու դեպքերին արձագանքելու  արդյունավետ  ընթացակարգեր և մեխանիզմ​ներ`  այդ թվում մշակելով  հետևանքների մոտավոր ցուցակը, հաշվի առնելով չկա​տարելու պատճառը, տեսակը, աստիճանը և հաճախականությունը»:
Կիոտոյի արձանագրության գործողությունը երկարաձգվել է մինչև 2020 թվականը, քանի որ դրա գործողությունը դադարեցվելու էր 2012 թվականի դեկտեմբերի 31-ին: Այդպիսի որոշում ընդունվել է դեկտեմբերի 8-ին Քաթարի մայրաքաղաք Դոհայում տեղի ունեցած բանակցությունների արդյունքում: 
Այդ որոշմանը կողմ են արտահայտվել մոտավորապես 200 երկիր, որոնք պետք է մինչև 2014 թվականը գնահատել իրենց պարտավորությունների մակարդակը: Հավանություն տված երկրների թվին են դասվում մոտավորապես 38 արդյունաբերորեն զարգացած երկրներ` այդ թվում Ավստրիան, Ղազախստանը, Ուկրաինան, Նորվեգիան, Շվեյցարիան, Իսլանդիան, Մոնակոն, ընդ որում նշվում է, որ այն վավերացրած երկրների վրա է ընկնում  մթնոլորտ արտանետվող վնասակար նյութերի ընդամենը 15 տոկոսը, իսկ օրինակ ԱՄՆ-ն, Ճապոնիան, Չինաստանը, ՌԴ-ն (ՌԴ-ն արձանագրությունը ստորագրել էր 1999 թվականին, ուժի մեջ էր մտել 2005 թվականին), ինչպես նաև 2011 թվականին պաշտոնապես արձանագրությունից դուրս եկած Կանադան այս նոր փուլում մտադրություն չունեն մասնակցել երկարաձգված արձանագրությանը
: 

Ինչ վերաբերում է Հայսատանի Հանրապետության կողմից արձանագրության կապակցությամբ գործնական քայլեր ձեռնարկելու հարցին,  ապա հարկ է նշել, որ ՀՀ կառավարության 2004 թվականի հոկտեմբերի 14-ի թիվ 1418-Ա որոշմամբ հավանություն է տրվել Հայաստանի Հանրապետության կառավարության և Դանիայի Թագավորության կառավարության միջև «Կլիմայի փոփոխության մասին» ՄԱԿ-ի շրջանակային կոնվենցիայի Կիոտոյի արձանագրության իրականացման նպատակով համագործակցության մասին» փոխըմբռնման հուշագիրի կնքման առաջարկությանը
:
Վերը նշված հուշագրով նախատեսվել է, որ հայկական կողմը պետք է մասնակցի ծրագրերի մշակմանը և իրականացմանը, մաքուր զարգացման մեխանիզմի ծրագերի իրականացման հարցում տրամադրի տեղեկատվություն շահառուներին և ծրագրի վերաբերյալ համաձայնագրի արդյունքում մշակված արտանետումների սերտիֆիկացված կրճատումների ծավալները փոխանցի դանիական կողմին:

Հուշագրով դանիական կողմը պարտավորվել է  ապահովել նախապես վճարված արտանետումների սերտիֆիկացված կրճատումների ծավալների փոխանցումը դանիական կողմին, իսկ դանիական կողմը իր հերթին պետք է աջակցի այդպիսի ծրագերի մշակմանը և փոխանցմանը: Հուշագիրն ուժի մեջ է մտել 09.11.2004 թվականին և նախատեսվել է այն կնքել 5 տարի ժամկետով:

2004 թվականի նոյեմբերի 9-ին Երևանում ստորագրված «Հայաստանի Հանրապետության կառավարության և Դանիայի Թագավորության կառավարության միջև «Կլիմայի փոփոխության մասին» ՄԱԿ-ի շրջանակային կոնվենցիայի Կիոտոյի արձանագրության իրականացման նպատակով համագործակցության մասին» փոխըմբռնման հուշագիրը վավերացվել է ՀՀ նախագահի 09.03.2005 թվականի թիվ ՆՀ-51-Ն հրամանագրով
:

Ընդ որում ՀՀ կառավարության 13.07.2006 թվականի թիվ 974-Ն որոշմամբ «Կլիմայի փոփոխության մասին» շրջանակային կոնվենցիային կից Կիոտոյի արձանագրության 12-րդ հոդվածով սահմանված` Մաքուր զարգացման մեխանիզմի շրջանակներում լիազորված ազգային մարմին է  ճանաչվել Հայաստանի Հանրապետության բնապահպանության նախարարությունը: Սահմանվել է, որ Հայաստանի Հանրապետության բնապահպանության նախարարությունը պետք է  հաստատի Մաքուր զարգացման մեխանիզմի շրջանակներում իրականացվող նախագծերի համապատասխանությունը «Կլիմայի փոփոխության մասին» շրջանակային կոնվենցիային կից Կիոտոյի արձանագրության 12-րդ հոդվածի պահանջներին, հավաստի Մաքուր զարգացման մեխանիզմի շրջանակներում նախագծի իրականացման մասնակիցների կողմից իրենց մասնակցության կամավորությունը, ապահովի Հայաստանում Մաքուր զարգացման մեխանիզմի շրջանակներում իրականացվող նախագծերի մասին տեղեկատվության մատչելիությունը, անցկացնի քննարկումներ հավանական ներդրողների հետ և մշակի ռազմավարական ուղղությունները Մաքուր զարգացման մեխանիզմի շրջանակներում նախագծերի իրականացման համար, ապահովվի «Կլիմայի փոփոխության մասին» շրջանակային կոնվենցիային կից Կիոտոյի արձանագրության Մաքուր զարգացման մեխանիզմի միջազգային գործընթացներին Հայաստանի Հանրապետության արդյունավետ մասնակցությունը, ապահովվի Մաքուր զարգացման մեխանիզմի շրջանակներում նախագծերի և նախագծային փաստաթղթերի համաձայնեցումը համապատասխան շահագրգիռ մարմինների և կազմակերպությունների հետ
:

Ինչպես նշվում է գրականության մեջ Կիոտոյի արձանագրությունը «կոպիտ» և «ճկուն» սկզբունքների համադրման արդյունք է: 1-ին հատկանիշի էությունը կայանում է նրանում, որ արձանագրությամբ հստակ նախատեսվում են կողմերի պարտականությունները, իսկ ճկունությունը արտահայտվում է նրանում, որ կողմերն ազատ են ընտրելու այդ պարտավորությունների կատարմանն ուղղված ցանկացած միջոց
:

Ընդհանուր առմամբ կարելի է նշել, որ Կոնվենցիայի համեմատությամբ արձանագրությամբ փորձ է արվում մեխանիզմներ նախատեսել, որոնցով հնարավոր է ստուգել կողմերի պարտավորությունների պատշաճ կատարման հանգամանքը, այն նախատեսում է կողմերի պարտավորությունների առավել մանրամասն կարգավորում և սահմանում, նախատեսվել են դրույթներ, որոնց վերաբերում են կողմերի պարտավրությունների ստուգմանը: Միաժամանակ արձանագրությունը չի նախատեսում կոնկրետ ժամկետ, թե երբ պետք է պետությունները ձեռնարկեն միջոցներ այդ պարտավորությունների կատարման համար, և միայն նշված է, որ մինչև 2005 թվականը պետությունները պետք է  ներկայացնեն համապատասխան հաշվետվություններ ձեռնարկված միջոցների վերաբերյալ: Որոշ չափով անորոշ է նաև արձանագրությամբ նախատեսված ֆինանսավորման մեխանիզմը և այլ հարցեր:
Այնուամենայնիվ Կլիմայի փոփոխության մասին շրջանակային կոնվենցիային կից Կիոտոյի արձանագրությունը ունի մեծ նշանակություն կլիմայի փոփոխության հետ կապված մարդկության առջև ծառացած խնդիրների լուծման ճանապարհին: Ընդ որում այն առաջին արձանագրությունն էր, որով փորձ արվեց օգտագործել շուկայական մեխանիզմը` այսպես կոչված «քվոտաների առևտուրը» (էությունը կայանում է նրանում, որ եթե համապատասխան պետությունը չի սպառում իրեն վերապահված քվոտան` արտանետման թույլտվությունը, ապա այն ամբողջությամբ կարող է զիջել կամ վաճառել մեկ այլ կողմի) գլոբալ էկոլոգիական հիմնախնդիրների լուծման ճանապարհին:
� Տե´ս  Пахомова Н.В., Рихтер К.К. Экономика природопользования и охраны окружающей среды: Учеб. пособ.- СПб.: Изд-во С.-Петерб. ун-та, 2003.


� Տե´ս  Грабб М.,  Вролик К., Брэк Д. Киотский протокол: анализ и интерпретация. Пер. с англ. - М., Наука, 2001.


� Տե´ս  http://www.kyotoprotocol.org/


� Տե´ս  � HYPERLINK "http://ria.ru/spravka/20121018/904142405.html" �http://ria.ru/spravka/20121018/904142405.html�


� Տե´ս  «Экперт» №37, 2003 г. Власова О., Оганесян Т. «Большие зеленые деньги».�


� Տե´ս  ՀՀ Սահմանադրական դատարանի 19.11.2002  թվականի թիվ ՍԴՈ-394 որոշումը:


� Տե´ս  ՀՀ Ազգային ժողովի 26.12.2002  թվականի թիվ N Ն-323-2 որոշումը:








� Տե´ս  http://www.nature-ic.am/am/kyoto_protocol





�  Տե´ս  � HYPERLINK "http://ria.ru/spravka/20121018/904142405.html" �http://ria.ru/spravka/20121018/904142405.html�


� Տե´ս  http://lenta.ru/news/2012/12/09/extend/


� Ընդունվել է 14.10.2004թ.: Ուժի մեջ է մտել 21.10.2004թ.:  


� Ընդունվել է 09.03.2005թ.: Ուժի մեջ է մտել 17.03.2005թ.:  


� Ընդունվել է 13.07.2006թ.: Ուժի մեջ է մտել 12.08.2006թ.:  


� Տե´ս  www.climatechange.ru

